
Iesu yn Llyfr Datguddiad
Iesu Grist fel llywydd y bydysawd neu’r cosmos.
(Datguddiad 4-19)
Be arall mae hyn yn ei olygu i Gristnogion (pobl Dduw)? 
Oherwydd mai Iesu sydd wrth y llyw mae’n ddydd gras. Be ydy dydd gras? 

Gras ydy ffafr a haelioni Duw at bobl sy ddim yn ei haeddu o gwbl. Does neb yn gallu ‘haeddu’ mynd i’r nefoedd na chael maddeuant. Mae’r cwbl yn rhodd gan Dduw oherwydd ei ras; a thrwy Iesu Grist mae derbyn yr haelioni yma. 
Dyn ni'n credu’n hollol groes! – mai dim ond ffafr a haelioni’r Arglwydd Iesu sy’n ein hachub ni fel hwythau!" (Actau 15:11)
Mae gras Duw ar waith ac ar gael rŵan, ond rhyw ddydd bydd amser yn dod i ben ac wedyn fe fydd hi’n rhyw hwyr i droi at Iesu.

Darllena be ddigwyddodd pan agorwyd y cyntaf o’r saith sêl, 

1 Roeddwn i'n gwylio'r Oen yn agor y gyntaf o'r saith sêl. A chlywais un o'r pedwar creadur byw yn galw’n uchel mewn llais oedd yn swnio fel taran, "Tyrd allan!" 2 Yn sydyn roedd ceffyl gwyn o’m blaen i, a marchog ar ei gefn yn cario bwa a saeth. Cafodd ei goroni, ac yna aeth i ffwrdd ar gefn y ceffyl fel un oedd yn mynd i goncro'r gelyn, yn benderfynol o ennill y frwydr. (Datguddiad 6:2) 

Mae rhai yn tybio mai Iesu Grist ydy’r ‘marchog ar gefn y ceffyl gwyn’, ond dw i’n hoffi’r esboniad mae’r efengyl ydy o.  Am fod Iesu ar yr orsedd mae’r efengyl yn mynd allan, gyda bwa a saeth i gyrraedd y galon. Yng nghanol y cwbl i gyd, mae’r efengyl yn mynd allan ac yn cyrraedd pobl. Mae pobl yn cael eu rhyddhau o feddiant Satan a’r tywyllwch, ac yn dod i berthynas real gyda Duw. Mae’r efengyl yn cael buddugoliaeth, mae yna sôn am goroni,  a fydd dim byd yn llwyddo i’w rhwystro na’i hatal.
Iesu sy’n gwneud yn siŵr ei bod hi’n ddydd gras o hyd. Dydy hi ddim yn rhy hwyr i ddod at Iesu heddiw.
Mae’n gyfrifoldeb arnon ni i hybu pob gwaith da lle mae’r efengyl yn cael ei chyhoeddi. Dyma’r cyfnod pan mae’r efengyl yn mynd allan i’r holl fyd, ac mae hefyd yn gyfnod pan mae pobl newydd yn dod i mewn i’w deyrnas. Allwch chi ddim stopio’r marchog gwyn am fod Iesu ar ei orsedd yn y nef. 

